
గీ. దనకు సర్వజ్ఞ శేఖరత్వంబు గలుగ

హితసుధాహార వితరణం బేమిదొడ్డు

ననఁగ విలసిల్లె హరిదంత హస్తిదంత

కాంతి నిభకాంతిఁ జెలువారి కంజవైరి. (జ) 429



ఉ. వారిజ! మీన! కోక! యళివర్గ! సితచ్ఛద! సల్లతావనీ!

మీ రుచిరాస్య మీ నయన మీ కుచ మీ యలకాలి మీ గతిన్

మీ రమణాంగి మత్ప్రియ నమేయగతిన్ విరహాతురాననన్

మీరును మీరు మీరు మఱి మీరును మీరును మీరుఁ గానరే. (జ) 430



రామలింగయ్య, తెనాలి [హరిలీలావిలాసము] (జ)

ఉ. ఆ కరివేల్పు సామి చరణాబ్జములన్ జనియించినారు మం

దాకిని తోడునీడలయినారు నిజంబుగఁ గమ్మకట్టి దా

మై కమనీయకీర్తి మహిమాతిశయంబున మించినారు భ

ద్రాకృతు లద్రిధీరులు ప్రభాద్రుల మాద్రులు శూద్రు లప్పురిన్. (జ) 431



ఉ. అల ఘృతంబు వేఁడియగునన్నము నుల్చిన ముద్దపప్పు క్రొం

దాలిపుఁ గూర లప్పడము ద్రబ్బెడ చారులు పానకంబులున్

మేలిమిపిండివంటయును మీఁగడతోడి ధధిప్రకాండమున్

నాలుగు మూఁడు తోయముల నంజులుఁ గంజదళాక్షి పెట్టఁగన్. (జ) 432



గీ. ఉడుపథం బనుములు దోసతొడిమ యూడఁ

దామరసబంధుఁడనుపండు తనకుఁ దానె

వికృతి గనుపింపఁ గనుపట్టు విత్తులనఁగఁ

దనరె నెఱసంజఁ గెంపగు తారకములు. (జ) 433



ఉ. ఎంతయు రాజుతోడి పగ యే కొదవో? మధుపప్రసక్తి య

శ్రాంతము గల్గుతమ్ములప్రచారము గాదని చూడ నోడి దే

శాంతర మేఁగె నాఁగ నపరాశఁ బతంగుఁడు దాఁగె నట్టి వృ

త్తాంత మెఱింగి సిగ్గొలసినట్టులు గందె సరోరుహంబులున్. (జ) 434



ఉ. ఏటి మహానుభావుఁ డిహిహీ జమదగ్నితనూజుఁ డేడు ము

మ్మాటులఁ గాని శత్రుమదమర్దనదక్షుఁడు గాఁడు గోత్రమే

		 ఈ పేజీలో చివరి మార్పు 1 జూలై 2020న 00:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

